
REPUHLI KA E KOSOVES - PEOYOJH1I{A KOCOBO - REPUBLIC OF KOSOVO

GJYKATA KUSHTETUESE
YCTABHMCY,ll.

CONSTITUTIONAL COURT

Prishtine, me 27 nentor 2017
Nr. ref.:RK1157/17

AKlVENDIM PER PAPRANUESHMERI

ne

rastin nr. KI87/17

Parashtrues

Hilmi Asllani

Vleresim i kushtetutshmerise se Vendimit per nderprerjen e
marredhenies se punes te marre nga Kompania Kosovare per Distribuim

dhe Furnizim me Energji Elektrike, sh. a. nr. 9199, te 4 nentorit 2015

GJYKATAKUSHTETUESE E REPUBLI:rcESsit KOSOvES

e perbere nga:

Arta Rama-Hajrizi, kryetare
Ivan Cukalovic, zevendeskryetar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Bekim Sejdiu, gjyqtar
Selvete Gerxhaliu-Krasniqi, gjyqtare dhe
Gresa Caka-Nimani, gjyqtare

Parashtruesiikerkeses

1. Kerkesa eshte dorezuar nga Hilmi Asllani nga fshati Stanovc i DIet (ne tekstin e
metejme: parashtruesi i kerkeses), i perfaqesuar nga Mrim Salihu, avokat ne
Prishtine.



Vendimi i kontestuar

2. Parashtruesi i kerkeses shprehimisht konteston Vendimin nr. 9199 per
nderprerjen e marredhenies se punes te leshuar nga Kompania Kosovare per
Distribuim dhe Furnizim me Energji Elektrike, sh. a. (ne tekstin e metejme
KEDS), te 4 nentorit 2015.

Objekti i -;esh1jes

3. Objekt i <;eshtjeseshte vleresimi i kushtetutshmerise se vendi mit te kontestuar,
me te cilin pretendohet se eshte shkelur e drejta e parashtruesit te kerkeses e
garantuar me paragrafin 5 te nenit 31 [E Drejta per Gjykim te Drejte dhe te
Paanshem] te Kushtetutes se Republikes se Kosoves (ne tekstin e metejme:
Kushtetuta).

Baza juridike

4. Kerkesa bazohet ne nenin 113.7i Kushtetutes, ne nenet 22 dhe 47 te Ligjit per
Gjykaten Kushtetuese te Republikes se Kosoves, nr. 03/L-121 (ne tekstin e
metejme: Ligji) dhe ne rregullin 29 te Rregullores se punes se Gjykates
Kushtetuese te Republikes se Kosoves (ne tekstin e metejme: Rregullorja e
punes).

Procedura ne Gjykaten Kushtetuese

5. Me 28 korrik 2017, parashtruesi i kerkeses dorezoi kerkesen ne Gjykaten
Kushtetuese te Republikes se Kosoves (ne tekstin e metejme: Gjykata).

6. Me 31 korrik 2017, Kryetarja e Gjykates caktoi gjyqtaren Snezhana
Botusharova gjyqtare raportuese dhe Kolegjin shqyrtues, te perbere nga
gjyqtaret: Altay Suroy (kryesues), Arta Rama-Hajrizi dhe Gresa Caka-Nimani.

7. Me 4 gusht 2017, Gjykata njoftoi parashtruesin per regjistrimin e kerkeses dhe
kerkoi nga ai qe ta plotesonte formularin e kerkeses dhe te specifikonte se cilin
vendim te nje autoriteti publik e konteston ne Gjykate.

8. Me 10 gusht 2017, parashtruesi dorezoi formularin e plotesuar te kerkeses dhe
saktesoi se ai e konteston Vendimin Dr. 9199 per nderprerjen e marredhenies
se punes te leshuar nga KEDS, te 4 nentorit 2015.

9. Me 14 gusht, Gjykata dergoi nje kopje te kerkeses ne KEDS.

10. Me 24 gusht 2017, KEDS parashtroi nje leter me komente lidhur me
pretendimet e parashtruesit te kerkeses.

11. Me 14 nentor 2017, Kolegji shqyrtues shqyrtoi raportin e gjyqtarit raportues
dhe i rekomandoi Gjykates papranueshmerine e kerkeses.

Permbledhja e fakteve

12. Parashtruesi i kerkeses ishte punonjes KEDS-it (ne tekstin e metejme:
punedhenesi).

13. Me 15 qershor 2015, Prokuroria Themelore ne Prishtine (PP. I. nr. 400/2015)
ngriti aktakuze duke e akuzuar parashtruesin e kerkeses per kryerjen e vepres
penale te parapare ne nenin 428 [Marrja e ryshfetit] ne lidhje me nenin 31
[Bashkekryerja] te Kodit Penal te Republikes se Kosoves (ne tekstin e metejme:
KPRK).

14. Me 4 nentor 2015, punedhenesi mori Vendimin nr. 9199 per nderprerjen e
marredhenies se punes se parashtruesit te kerkeses (ne tekstin e metejme:
Vendimi i KEDS-it).

15. Ne vendimin e tij, punedhenesi deklaroi se "Punemarresi - Hilmi Asllani ne
bashkepunim me kolegun e tij [...J jane pajtuar [...] me konsumatorin per te
fshehur manipulimin e njehsorit elektrik, me c;'rastsi kundershperblim e kane
pranuar oferten nga konsumatori te bere per nje shume te parave [...], te cilet
ne flagrance jane arrestuar [...J nga Zyrtaret Policor te SHPK-se [...]. Nga ky
veprim i keq sjelljeve punemarresi ka bere shkelje te renda te detyrave te
punes nga neni 7, paragraji 7.1, nenparagraji (j), (g), pika (i) dhe
nenparagraji (h,) te Kodit Disiplinor te KEDS-it. [...J Per kete keq sjellje -
shkeljet nga pika paraprake, te permendurit i shkeputet kontrata e punes prej
dates 23.10.2015".

16. Me 10 nentor 2015, kunder vendimit te punedhenesit, parashtruesi parashtroi
ankese prane organit te shkalles se dyte te punedhenesit.

17. Me 25 nentor 2015, punedhenesi hodhi poshte ankesen e parashtruesit si te
pabazuar. Ne kete vendim, parashtruesi ishte udhezuar te inicioje procedure
gjyqesore ne gjykatat kompetente kunder vendimit te punedhenesit.

18. Ne baze te shkresave te lendes, verehet se parashtruesi nuk kishte shfrytezuar
mundesine per te vazhduar me procedurat ligjore prane gjykatave kompetente.

19. Lidhur me proceduren penale kunder parashtruesit te kerkeses, me 14 shtator
2016, Gjykata Themelore ne Prishtine- Departamenti per Krime te Renda (ne
tekstin e metejme: Gjykata Themelore), me Aktgjykimin PKR. nr. 334/15 e liroi
parashtruesin e kerkeses nga vepra penale pasi qe nuk ishte vertetuar se
parashtruesi i kerkeses e kishte kryer vepren penale per te cilen ai ishte
akuzuar.

20. Me 2 shkurt 2017, Prokuroria Themelore ne Prishtine (PP.I. nr. 400/2015)
parashtroi ankese ne Gjykaten e Apelit duke pretenduar shkelje te ligjit penal,
vertetimit te gabuar dhe jo te plote te gjendjes faktike dhe vendimit per
sanksionin penal.

21. Me 25 prill 2017, Gjykata e Apelit (Aktgjykimi PAKR. nr. 93/17) refuzoi
ankesen e Prokurorise Themelore si te pabazuar dhe vertetoi Aktgjykimin e
Gjykates Themelore.

Pretendimet e parashtruesit te kerkeses

22. Parashtruesi i kerkeses pretendon shkelje te "se drejtes se tij ne prezumim te
pafajesise derisa te mos deshmohet fajesia e tij" si~ parashihet ne paragrafin 5
te nenit 31 te Kushtetutes.

23. Ne esence, parashtruesi i kerkeses pretendon se: "[...} KEDS ka shkele
Kushtetuten e R. Kosoves edhe ate nenin 31 par 5, duke ja nderprere
marredhenien e punes pa u perfunduar fillimisht rasti Penalo -Juridike [...]."

24. Ne fund, parashtruesi i kerkeses kerkon nga Gjykata Kushtetuese te konkludoje
se: "[...}Kushtetuta e Kosoves eshte shkelur edhe ate neni 31, par 5, sepse
KEDS ende pa perfunduar procedura e gjykimit e ka vertetuar gjendjen
faktike ne menyre arbitrare dhe te ngutshme duke e larguar nga puna dhe
duke ja nderprere Kontraten e punes, kur ka mundur shume lehte ta
permiresoj rastin e krijuar duke e kthyer ne pune [parashtruesin e kerkesesj,
duke ja kompensuar pagat e papaguara dhe duke e anuluar vendimin te dlin
e kishte marre ne menyre te jashteligjshem ",

Komentet e KEDS-it

25. Me 24 gusht 2017, KEDS parashtroi komentet e veta lidhur me rastin e
parashtruesit dhe nder te tjera, deklaroi se: "Nje pretendim i tille i
parashtruesit te kerkeses ne Gjykaten Kushtetuese te Kosoves eshte i pabaze
per faktin se pergjegjesia disiplinore dhe pergjegjesia penale jane te ndara
dhe ne as nje rast nuk nenkupton se lirimi nga pergjegjesia penale nenkupton
lirimin nga pergjegjesia disiplinore. E drejta disiplinore ka te bej me
disiplinen e cila i referohet punes dhe sjelljeve te punetorit ne pune apo lidhur
me punen. Ne rastet kur punetori ben shkeljen apo cenimin e detyrave te
punes dhe sillet ne kundershtim me normat e disiplines se punes, ai duhet t'i
nenshtrohet pergjegjesise disiplinore. [...J".

26. Ne komentet e tij KEDS gjithashtu deklaroi se: "Nga kerkesa e dates
28.07.2017 e dorezuar ne Gjykaten Kushtetuese te Kosoves, shihet qarte se
nuk ka vendim perfundimtar (vendimi i atakuar nr. 9199 i dates 04. 11.2015 i
KEDS sh a nuk eshte vendim perfundimtar) qe i njejti vendim do te
kontestohej ne gjykate, parashtruesi i kerkeses nuk i ka shterur te gjitha
mjetet juridike ne dispozicion, sipas ligjit te aplikueshem [...]."

Pranueshmeria e kerkeses

27. Gjykata se pari do te shqyrtoje nese kerkesa i ka permbushur kriteret e
pranueshmerise, te percaktuara me Kushtetute dhe te specifikuara me tej me
Ligj dhe Rregullore te punes.

28. Ne kete drejtim, Gjykata i referohet nenit 113 [Juridiksioni dhe Palet e
Autorizuara] te Kushtetutes, i cili percakton:

"(1) Gjykata Kushtetuese vendos vetem per rastet e ngritura para gjykates
ne menyre ligjore nga pala e autorizuar."

(7) Individet jane te autorizuar te ngrene shkeljet nga autoritetet publike
te te drejtave dhe lirive te tyre individuale, te garantuara me Kushtetute,
mirepo vetem pasi te kene shteruar te gjitha mjetet juridike te percaktuara
me ligj."

29. Gjykata, gjithashtu, i referohet nenit 47 [Kerkesat individuale] te Ligjit, i cili
percakton se:

"1. (:do individ ka te drejte te kerkoje nga Gjykata Kushtetuese mbrojtje
juridike ne rast se pretendon se te drejtat dhe lirite e tij individuale te
garantuara me Kushtetute jane shkelur nga ndonje autoritet publik.
2. Individi mund ta ngrite kerkesen nejjale vetem pasi qe te kete shteruar
te gjitha mjetet juridike te percaktuara me ligj."

30. Pervec;kesaj, Gjykata rikujton rregullin 36 (1) (b) te Rregullores se punes, i cili
parasheh qe:

"(1) Gjykata mund ta shqyrtoje nje kerkese nese:

(b) jane shteruar te gjitha mjetet juridike efektive te percaktuara me
Ligj kunder vendimit ose kunder aktgjykimit te kundershtuar"
[...]

31. Gjykata veren se parashtruesi i kerkeses e konteston kushtetutshmerine e
Vendimit per nderprerjen e marredhenies se punes te leshuar nga KEDS me 4
nentor 2015.

32. Megjithate, Gjykata rikujton qe vendimi perfundimtar ne rastin e parashtruesit
te kerkeses eshte Vendimi i dyte i punedhenesit i nxjerre me 25 nentor 2015.
Ne lidhje me kete, Gjykata veren se, ne vendimin e fundit te lartpermendur te
punedhenesit te 25 nentorit 2015, parashtruesi ishte informuar per te drejten e
tij per te filluar proceduren ligjore kunder vendimit te punedhenesit ne
gjykatat kompetente.

33. Bazuar ne faktet e lartpermendura, Gjykata veren se parashtruesi i kerkeses
nuk e ka shfrytezuar mundesine per te vazhduar me procedurat ligjore ne
gjykatat kompetente.

34. Bazuar ne si me siper, Gjykata konsideron se deshtimi i parashtruesit per te
shteruar mjetet juridike ne dispozicion ne gjykatat e rregullta do te kuptohet si
heqje dore nga e drejta per te vazhduar me procedurat ne gjykatat e rregullta.
Prandaj, parashtruesi i kerkeses nuk i ka shteruar te gjitha mjetet juridike qe i
jane dhene atij me ligjin e zbatueshem (shih, mutatis mutandis, rasti i
GJEDNJ-se, Selmouni kunder Frances, nr. 25803/94, Vendim i 25 nentorit
1996, rasti i Gjykates Kushtetuese Kl07/09, Deme dhe Besnik Kurbogaj,
Aktvendim per papranueshmeri, i 19 majit 2010, paragrafet 28-29).

35. Parimi i subsidiaritetit kerkon qe parashtruesit t'i kene shteruar te gjitha
mundesite procedurale ne procedurat e rregullta ne menyre qe te parandalohet
shkelja e Kushtetutes apo, nese ka shkelje, te korrigjohet shkelja e tille e te
drejtave themelore para se te vijne ne Gjykaten Kushtetuese (Shih mutatis
mutandis, rasti i GJEDNJ-se Selmouni kunder Frances, nr. 25803/94, Vendim
i 25 nentorit 1996, shih rastet e Gjykates Kushtetuese KII20/n, Ministria e
Shendetesise, Aktvendim per papranueshmeri i 4 dhjetorit 2012, par. 32,
KI118/I5, Dragisa Stojkovic, Aktvendimi per papranueshmeri i 17 majit 2016,
par. 34).

36. Duke pasur parasysh rrethanat e rastit dhe faktin qe parashtruesi i kerkeses
nuk i ka shteruar mjetet juridike ne dispozicion ne gjykatat e rregullta, Gjykata
nuk e konsideron te nevojshme te vleresoje nese vendimi i kontestuar i leshuar
nga KEDS-i bie ne juridiksionin e Gjykates Kushtetuese.

37. Prandaj, duke marre parasysh se parashtruesi i kerkeses nuk i ka shteruar te
gjitha mjetet juridike ne procedurat prane gjykatave te rregullta para se te
paraqitet ne Gjykaten Kushtetuese, Gjykata konstaton se kerkesa e
parashtruesit nuk i permbush kerkesat e pranueshmerise te percaktuara ne
nenin 113.7te Kushtetutes, nenin 47 te Ligjit dhe rregullin 36 (1) (b) dhe duhet
te deklarohet e papranueshme.

PER KETO ARSYE

Gjykata Kushtetuese e Kosoves, ne pajtim me nenin 113, paragrafin 7 te Kushtetutes,
nenin 47 te Ligjit dhe rregullin 36 (1) (b) te Rregullores se punes, ne seancen e
mbajtur me 14 nentor 2017, njezeri

VEND OS

I. TA DEKLAROJE kerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
2004 te Ligjit; dhe

IV. Kyvendim hyn ne fuqi menjehere.

Gjyqtarja raportuese

Snezhana Botusharova

/"I •,----,-

